
“Qida təhlükəsizliyi haqqında” Azərbaycan Respublikasının 2022-ci il 5 may tarixli  
523-VIQ nömrəli Qanununun icrası ilə əlaqədar Azərbaycan Respublikasının bəzi 
qanunlarında dəyişiklik edilməsi barədə” Azərbaycan Respublikasının 2024-cü il  

5 mart tarixli 1108-VIQD nömrəli Qanununun tətbiqi və bununla əlaqədar Azərbaycan 
Respublikası Prezidentinin bəzi fərmanlarında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 19-cu və 32-ci 
bəndlərini rəhbər tutaraq, “Qida təhlükəsiz-
liyi haqqında” Azərbaycan Respublikasının 
2022-ci il 5 may tarixli 523-VIQ nömrəli 
Qanununun icrası ilə əlaqədar Azərbaycan 
Respublikasının bəzi qanunlarında dəyişiklik 
edilməsi barədə” Azərbaycan Respublikasının 
2024-cü il 5 mart tarixli 1108-VIQD nömrəli 
Qanununun qüvvəyə minməsi ilə əlaqədar hə-
min Qanunun tətbiqini təmin etmək məqsədilə 
qərara alıram:

1. Müəyyən edilsin ki:
1.1. “Arıçılıq haqqında” Azərbaycan 

Respublikası Qanununun 6.2-ci maddəsində 
nəzərdə tutulmuş müvafiq icra hakimiyyəti 
orqanının səlahiyyətlərini Azərbaycan Res-
publikasının Prezidenti həyata keçirir;

1.2. həmin Qanunun 6.2-ci maddəsində 
“orqan (qurum)” dedikdə bal arısı cinsləri və 
populyasiyaları genofondunun qorunub sax-
lanılmasının, arıçılıq subyektləri tərəfindən 
müvafiq qanunvericiliyin, habelə arıçılığa 
dair normativ sənədlərin tələblərinin təmin 
olunmasına münasibətdə Azərbaycan Respub-
likasının Kənd Təsərrüfatı Nazirliyi, baytarlıq 
(baytarlıq-sanitariya) qaydalarına riayət edil-
məsinin və minimum keyfiyyəti və təhlükə-
sizliyi qida təhlükəsizliyi sahəsində texniki 
normativ hüquqi aktların tələblərinə cavab 
verən arıçılıq məhsulları istehsalının və döv-
riyyəsinin təmin olunmasına münasibətdə isə 
Azərbaycan Respublikasının Qida Təhlükə-
sizliyi Agentliyi nəzərdə tutulur.

2. Azərbaycan Respublikasının Nazir-
lər Kabineti “Qida təhlükəsizliyi haqqında” 
Azərbaycan Respublikasının 2022-ci il 5 
may tarixli 523-VIQ nömrəli Qanununun ic-
rası ilə əlaqədar Azərbaycan Respublikasının 
bəzi qanunlarında dəyişiklik edilməsi barədə” 
Azərbaycan Respublikasının 2024-cü il 5 mart 
tarixli 1108-VIQD nömrəli Qanunundan irəli 
gələn məsələləri həll etsin.

3. “Arıçılıq haqqında” Azərbaycan Respub-
likası Qanununun tətbiq edilməsi barədə” Azər-

baycan Respublikası Prezidentinin 2009-cu 
il 14 aprel tarixli 82 nömrəli Fərmanında 
(Azərbaycan Respublikasının Qanunvericilik 
Toplusu, 2009, № 4, maddə 227 (Cild I) aşa-
ğıdakı dəyişikliklər edilsin:

3.1. 2.1-ci bənddə “6.5-ci” sözləri “6.2-ci” 
sözləri ilə əvəz edilsin;

3.2. aşağıdakı məzmunda 2.3-1-ci və 2.3-
2-ci bəndlər əlavə edilsin:

“2.3-1. həmin Qanunun 6.2-ci maddəsin-
də “orqan (qurum)” dedikdə bal arısı cinslə-
ri və populyasiyaları genofondunun qorunub 
saxlanılmasının, arıçılıq subyektləri tərəfin-
dən müvafiq qanunvericiliyin, habelə arıçılığa 
dair normativ sənədlərin tələblərinin təmin 
olunmasına münasibətdə Azərbaycan Respub-
likasının Kənd Təsərrüfatı Nazirliyi, baytarlıq 
(baytarlıq-sanitariya) qaydalarına riayət edil-
məsinin və minimum keyfiyyəti və təhlükə-
sizliyi qida təhlükəsizliyi sahəsində texniki 
normativ hüquqi aktların tələblərinə cavab 
verən arıçılıq məhsulları istehsalının və döv-
riyyəsinin təmin olunmasına münasibətdə isə 
Azərbaycan Respublikasının Qida Təhlükə-
sizliyi Agentliyi nəzərdə tutulur;

2.3-2. həmin Qanunun 6.3-cü maddəsin-
də müvafiq icra hakimiyyəti orqanının səla-
hiyyətlərini fəaliyyət istiqamətlərinə uyğun 
olaraq Azərbaycan Respublikasının Kənd 
Təsərrüfatı Nazirliyi və Azərbaycan Respub-
likasının Qida Təhlükəsizliyi Agentliyi həyata 
keçirirlər;”;

3.3. 2.4-cü bənddə “6.2-ci, 6.3-cü mad-
dələrində, 11.2-ci maddəsinin ikinci” sözləri 
“11.2-ci maddəsinin birinci” sözləri ilə əvəz 
edilsin;

3.4. 2.7-ci bənddə “6.5-ci və 18.2-ci mad-
dələrində” sözləri “18.2-ci maddəsində” söz-
ləri ilə əvəz edilsin.

4. “Sahibkarlıq sahəsində aparılan yoxla-
maların dayandırılması haqqında” Azərbay-
can Respublikasının 2015-ci il 20 oktyabr ta-
rixli 1410-IVQ nömrəli Qanununun tətbiqi və 
sahibkarlıq sahəsində aparılan yoxlamaların 
dövlət tənzimlənməsinə dair əlavə tədbirlər 

barədə” Azərbaycan Respublikası Prezidenti-
nin 2015-ci il 26 oktyabr tarixli 660 nömrə-
li Fərmanının (Azərbaycan Respublikasının 
Qanunvericilik Toplusu, 2015, № 10, maddə 
1132 (Cild I); Azərbaycan Respublikası Pre-
zidentinin 2024-cü il 7 mart tarixli 17 nömrəli 
Fərmanı) 1.1-ci və 1.2-1-ci bəndlərinə “qida” 
sözündən sonra “və yem” sözləri əlavə edilsin.

5. “Sanitariya-epidemioloji salamatlıq 
haqqında” Azərbaycan Respublikasının Qa-
nununda dəyişikliklər edilməsi barədə” Azər-
baycan Respublikasının 2018-ci il            23 
fevral tarixli 1014-VQD nömrəli Qanununun 
tətbiqi haqqında” Azərbaycan Respublikası 
Prezidentinin 2018-ci il 16 aprel tarixli 1924 
nömrəli Fərmanının (Azərbaycan Respubli-
kasının Qanunvericilik Toplusu, 2018, № 4, 
maddə 675 (Cild I) 3-cü hissəsində “istehsa-
lı, qablaşdırılması, saxlanması, emalı” sözləri 
“ilkin istehsalı, istehsalı, emalı, dövriyyəsi” 
sözləri ilə əvəz edilsin.

6. “Azərbaycan Respublikasının İnzibati 
Xətalar Məcəlləsində, Azərbaycan Respub-
likasının Gömrük Məcəlləsində, “Balıqçılıq 
haqqında”, “Yeyinti məhsulları haqqında”, 
“Taxıl haqqında”, “Üzümçülük və şərabçılıq 
haqqında”, “Yod çatışmazlığı xəstəliklərinin 
kütləvi profilaktikası məqsədi ilə duzun yod-
laşdırılması haqqında” və “Çayçılıq haqqın-
da” Azərbaycan Respublikasının qanunlarında 
dəyişiklik edilməsi barədə” Azərbaycan Res-
publikasının 2019-cu il 12 iyul tarixli 1662-
VQD nömrəli Qanununun tətbiqi haqqında” 
Azərbaycan Respublikası Prezidentinin 2019-
cu il 19 avqust tarixli 811 nömrəli Fərmanının 
(Azərbaycan Respublikasının Qanunvericilik 
Toplusu, 2019, № 8, maddə 1394 (Cild I) 2.6-cı 
bəndində “maddəsinin birinci cümləsində” 
sözləri “maddəsində” sözü ilə əvəz edilsin.

İlham ƏLİYEV,  
Azərbaycan Respublikasının 

Prezidenti
Bakı şəhəri,  29 aprel 2024-cü il

“Əhalinin sağlamlığının qorunması haqqında” Azərbaycan Respublikasının Qanununda dəyişiklik 
edilməsi barədə” Azərbaycan Respublikasının 2023-cü il 31 may tarixli 896-VIQD nömrəli 

Qanununun tətbiqi və Azərbaycan Respublikası Prezidentinin “Əhalinin sağlamlığının qorunması 
haqqında” Azərbaycan Respublikası Qanununun tətbiq edilməsi barədə” 1997-ci il 25 iyul 

tarixli 622 nömrəli, “Gənclər siyasəti haqqında” Azərbaycan Respublikası Qanununun tətbiq 
edilməsi ilə əlaqədar Azərbaycan Respublikasının bəzi qanunvericilik aktlarına dəyişikliklər 

və əlavələr edilməsi barədə” Azərbaycan Respublikası Qanununun tətbiq edilməsi haqqında” 
2003-cü il 5 iyun tarixli 878 nömrəli, “Əhalinin sağlamlığının qorunması haqqında” Azərbaycan 
Respublikasının Qanununda dəyişikliklər edilməsi barədə” Azərbaycan Respublikasının 2013-cü 
il 29 oktyabr tarixli 790-IVQD nömrəli Qanununun tətbiqi haqqında” 2013-cü il 25 noyabr tarixli 

38 nömrəli fərmanlarında dəyişiklik edilməsi barədə” Azərbaycan Respublikası Prezidentinin 
2023-cü il 18 iyul tarixli 2224 nömrəli Fərmanında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

“Əhalinin sağlamlığının qorunması 
haqqında” Azərbaycan Respublikasının Qa-
nununda dəyişiklik edilməsi barədə” Azər-
baycan Respublikasının 2023-cü il 31 may 
tarixli 896-VIQD nömrəli Qanununun tətbiqi 
və Azərbaycan Respublikası Prezidentinin 
“Əhalinin sağlamlığının qorunması haqqında” 
Azərbaycan Respublikası Qanununun tətbiq 
edilməsi barədə” 1997-ci il 25 iyul tarixli 622 
nömrəli, “Gənclər siyasəti haqqında” Azər-

baycan Respublikası Qanununun tətbiq edil-
məsi ilə əlaqədar Azərbaycan Respublikasının 
bəzi qanunvericilik aktlarına dəyişikliklər və 
əlavələr edilməsi barədə” Azərbaycan Res-
publikası Qanununun tətbiq edilməsi haqqın-
da” 2003-cü il 5 iyun tarixli 878 nömrəli, 
“Əhalinin sağlamlığının qorunması haqqında” 
Azərbaycan Respublikasının Qanununda də-
yişikliklər edilməsi barədə” Azərbaycan Res-
publikasının 2013-cü il 29 oktyabr tarixli 790-
IVQD nömrəli Qanununun tətbiqi haqqında” 
2013-cü il 25 noyabr tarixli 38 nömrəli fər-
manlarında dəyişiklik edilməsi barədə” Azər-

baycan Respublikası Prezidentinin 2023-cü 
il 18 iyul tarixli 2224 nömrəli Fərmanının 
(Azərbaycan Respublikasının Qanunvericilik 
Toplusu, 2023, № 7, maddə 949 (Cild I) 5.1-ci 
bəndindən “Azərbaycan Respublikasının Pre-
zidenti ilə razılaşdırmaqla” sözləri çıxarılsın.

İlham ƏLİYEV, 
 Azərbaycan Respublikasının 

Prezidenti
Bakı şəhəri, 29 aprel 2024-cü il

Azərbaycan Respublikası Nazirlər Kabinetinin Qərarı
№ 228         Bakı şəhəri, 24 aprel 2024-cü il
Azərbaycan Respublikası Nazirlər Ka-

binetinin “Valideynlərini itirmiş və valideyn 
himayəsindən məhrum olmuş uşaqların 
sosial müdafiəsinin yaxşılaşdırılması təd-
birləri haqqında” 2001-ci il 7 noyabr tarixli 
179 nömrəli, “Dövlət məktəbəqədər təhsil 
müəssisələrində təhsilalanların sosial mü-
dafiəsi Qaydası”nın təsdiq edilməsi haqqın-
da” 2017-ci il 29 dekabr tarixli 622 nömrəli, 
“Uşaqların dövlət və bələdiyyə tərəfindən 
yaradılan ailə tipli kiçik qrup evlərinə qəbu-
lu, qrup evlərini tərk etməsi, qrup evlərində 
xidmətin təşkili, həmçinin qrup evlərində 
uşaqların təminatı və yaşayış şəraitinə dair 
Qaydalar”ın təsdiq edilməsi haqqında” 
2021-ci il 26 aprel tarixli 111 nömrəli və 
“Uşaqların dövlət və bələdiyyə tərəfindən 
yaradılan uşaq evləri sosial xidmət müəs-
sisələrinə qəbulu, həmin müəssisələri tərk 
etməsi, uşaq evlərində xidmətin təşkili, 
həmçinin uşaq evlərində uşaqların təminatı 
və yaşayış şəraitinə dair Qaydalar”ın təs-
diq edilməsi haqqında” 2021-ci il 26 aprel 
tarixli 112 nömrəli qərarlarında dəyişiklik 
edilməsi barədə 

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

1. “Valideynlərini itirmiş və valideyn 
himayəsindən məhrum olmuş uşaqların so-
sial müdafiəsinin yaxşılaşdırılması tədbirləri 
haqqında” Azərbaycan Respublikası Nazirlər 
Kabinetinin 2001-ci il 7 noyabr tarixli 179 
nömrəli Qərarının (Azərbaycan Respublika-
sının Qanunvericilik Toplusu, 2001, № 11, 
maddə 719 (Cild I); 2024, № 1, maddə 123) 
2-ci hissəsinin üçüncü abzasında “Bütün 
tipdən olan internat məktəblərdə, əqli və ya 
fiziki cəhətdən qüsurlu uşaqlar üçün internat 

məktəblərdə, uşaq evlərində, valideynlərini 
itirmiş və valideyn himayəsindən məhrum 
uşaqlar üçün internat məktəblərdə tərbiyə 
olunan uşaq və yeniyetmələrin” sözləri “İn-
ternat tipli ümumi təhsil müəssisələrində təh-
silalanlar və dövlət və ya bələdiyyə tərəfin-
dən yaradılan uşaq evləri, ailə tipli kiçik qrup 
evləri sosial xidmət müəssisələrində tərbiyə 
olunan uşaqların” sözləri ilə əvəz edilsin.

2. Azərbaycan Respublikası Nazirlər 
Kabinetinin 2017-ci il 29 dekabr tarixli 622 
nömrəli Qərarı (Azərbaycan Respublikasının 
Qanunvericilik Toplusu, 2017, № 12 (II ki-
tab), maddə 2567 (Cild I) ilə təsdiq edilmiş 
“Dövlət məktəbəqədər təhsil müəssisələrində 
təhsil-alanların sosial müdafiəsi Qaydası”nın 
2.1.3-cü yarımbəndində “Bütün tipdən olan 
internat məktəblərdə, əqli və ya fiziki cəhət-
dən pozuntusu olan uşaqlar üçün internat 
məktəblərdə, uşaq evlərində, valideynlərini 
itirmiş və valideyn himayəsindən məhrum 
olan uşaqlar üçün internat məktəblərdə tər-
biyə olunan uşaq və yeniyetmələrin geyim, 
ayaqqabı,” sözləri “İnternat tipli ümumi təh-
sil müəssisələrində təhsilalanlar və dövlət 
və ya bələdiyyə tərəfindən yaradılan uşaq 
evləri, ailə tipli kiçik qrup evləri sosial xid-
mət müəssisələrində tərbiyə olunan uşaqların 
geyim, ayaqqabı və” sözləri ilə əvəz edilsin. 

3. Azərbaycan Respublikası Nazirlər Ka-
binetinin 2021-ci il 26 aprel tarixli 111 nöm-
rəli Qərarı (Azərbaycan Respublikasının Qa-
nunvericilik Toplusu, 2021, № 4, maddə 414 
(Cild I); 2024, № 1, maddə 110) ilə təsdiq 
edilmiş “Uşaqların dövlət və bələdiyyə tərə-
findən yaradılan ailə tipli kiçik qrup evlərinə 
qəbulu, qrup evlərini tərk etməsi, qrup evlə-
rində xidmətin təşkili, həmçinin qrup evlərin-
də uşaqların təminatı və yaşayış şəraitinə dair 
Qaydalar”ın 3.8.2-ci yarımbəndində “Bütün 

tipdən olan internat məktəblərdə, əqli və ya 
fiziki cəhətdən pozuntusu olan uşaqlar üçün 
internat məktəblərdə, uşaq evlərində, vali-
deynlərini itirmiş və valideyn himayəsindən 
məhrum uşaqlar üçün internat məktəblərdə 
tərbiyə olunan uşaq və yeniyetmələrin” söz-
ləri “İnternat tipli ümumi təhsil müəssisələ-
rində təhsilalanlar və dövlət və ya bələdiyyə 
tərəfindən yaradılan uşaq evləri, ailə tipli 
kiçik qrup evləri sosial xidmət müəssisələrin-
də tərbiyə olunan uşaqların” sözləri ilə əvəz 
edilsin. 

4. Azərbaycan Respublikası Nazirlər 
Kabinetinin 2021-ci il 26 aprel tarixli 112 
nömrəli Qərarı (Azərbaycan Respublikasının 
Qanunvericilik Toplusu, 2021, № 4, maddə 
415 (Cild I); 2024, № 1, maddələr 75, 110) 
ilə təsdiq edilmiş “Uşaqların dövlət və bələ-
diyyə tərəfindən yaradılan uşaq evləri sosial 
xidmət müəssisələrinə qəbulu, həmin müəs-
sisələri tərk etməsi, uşaq evlərində xidmətin 
təşkili, həmçinin uşaq evlərində uşaqların tə-
minatı və yaşayış şəraitinə dair Qaydalar”ın  
3.7.2-ci yarımbəndində “Bütün tipdən olan 
internat məktəblərdə, əqli və ya fiziki cəhət-
dən pozuntusu olan uşaqlar üçün internat 
məktəblərdə, uşaq evlərində, valideynlərini 
itirmiş və valideyn himayəsindən məhrum 
uşaqlar üçün internat məktəblərdə tərbiyə 
olunan uşaq və yeniyetmələrin” sözləri “İn-
ternat tipli ümumi təhsil müəssisələrində təh-
silalanlar və dövlət və ya bələdiyyə tərəfin-
dən yaradılan uşaq evləri, ailə tipli kiçik qrup 
evləri sosial xidmət müəssisələrində tərbiyə 
olunan uşaqların” sözləri ilə əvəz edilsin. 

Əli ƏSƏDOV, 
Azərbaycan Respublikasının  

Baş naziri

Azərbaycan Respublikası  
Nazirlər Kabinetinin Qərarı

№ 232    Bakı şəhəri, 26 aprel 2024-cü il
Azərbaycan Dövlət Su Ehtiyatları 

Agentliyinin tabeliyindəki publik hüquqi 
şəxslərin fəaliyyətinin təmin edilməsi 
haqqında

“Azərbaycan Dövlət Su Ehtiyatları 
Agentliyinin fəaliyyətinin təmin edilməsi ilə 
bağlı bir sıra tədbirlər haqqında” Azərbay-
can Respublikası Prezidentinin 2023-cü il 
17 noyabr tarixli 2356 nömrəli Fərmanının  
8.1.4-cü bəndinin icrasını təmin etmək 
məqsədilə Azərbaycan Respublikasının Na-
zirlər Kabineti qərara alır:

1. “Regional Su Meliorasiya Xidməti-
nin Nizamnaməsi” təsdiq edilsin (1 nömrəli 
əlavə).

2. “İri Şəhərlərin Birləşmiş Su Təchizatı 
Xidmətinin Nizam-naməsi” təsdiq edilsin (2 
nömrəli əlavə).

3. “Su və Meliorasiya Elmi Tədqiqat 
İnstitutunun Nizamnaməsi” təsdiq edilsin (3 
nömrəli əlavə).

4. “Tikilməkdə Olan Obyektlərin Mü-
diriyyətinin Nizamnaməsi” təsdiq edilsin (4 

nömrəli əlavə).
5. “Su və Meliorasiya Kompleksinin La-

yihələndirilməsi İnstitu-tunun Nizamnaməsi” 
təsdiq edilsin (5 nömrəli əlavə).

6. “Azərsu” Açıq Səhmdar Cəmiyyəti-
nin Nizamnaməsinin və strukturunun təsdiq 
edilməsi haqqında” Azərbaycan Respublikası 
Nazirlər Kabinetinin 2005-ci il 22 mart tarix-
li 50 nömrəli Qərarı (Azərbaycan Respubli-
kasının Qanunvericilik Toplusu, 2005, № 3, 
maddə 257 (Cild I); 2024, № 1, maddə 105) 
və “Azərbaycan Meliorasiya və Su Təsər-
rüfatı Açıq Səhmdar Cəmiyyətinin Nizam-
na-məsinin və strukturunun təsdiq edilməsi 
haqqında” Azərbaycan Respublikası Nazirlər 
Kabinetinin 2006-cı il 17 iyun tarixli 149 
nömrəli Qərarı (Azərbaycan Respublikasının 
Qanunvericilik Toplusu, 2006,  № 6, maddə 
576 (Cild I) ləğv edilsin.

 Əli ƏSƏDOV, 
Azərbaycan Respublikasının  

Baş naziri

Türkiyə nümayəndə heyəti  
Baș Prokurorluqda

 Aprelin 29-da Baş prokuror Kamran Əliyev ölkəmizdə səfərdə olan Türkiyə İn-
san Hüquqları və Bərabərlik Qurumunun sədri Muharrem Kılıçın rəhbərlik etdiyi 
nümayəndə heyəti ilə görüşüb. O, qonağı salamlayaraq, ölkələrimiz arasında 
dostluq və qardaşlıq münasibətlərinin inkişafının dövlət başçıları cənab İlham 
Əliyev və cənab Rəcəb Tayyib Ərdoğanın birgə səyləri nəticəsində ən yüksək 
müttəfiqlik səviyyəsinə yüksəldiyini qeyd edib.

 Baş prokuror müzəffər Ali Baş Ko-
mandan cənab İlham Əliyevin rəhbərli-
yi altında 44 günlük Vətən müharibəsi 
və ondan sonrakı proseslərdə Türkiyə 
dövlətinin və xalqının Azərbaycana si-
yasi və mənəvi dəstəyinə görə təşək-
kürünü ifadə edib. Kamran Əliyev ölkə 
rəhbərliyinin diqqət və qayğısı nəticə-
sində işğal dövründə ermənilərin xalqı-
mızın tarixi, dini və mədəni abidələrinə 
qarşı törətdikləri vəhşiliklərin və onların 
fəsadlarının aradan qaldırılması is-
tiqamətində Qarabağda aparılan sürət-
li quruculuq-bərpa işləri barədə qona-

ğa məlumat verib.   
 Səmimi qəbula görə öz təşəkkürü-

nü bildirən Muharrem Kılıç ölkələrimiz 
arasında hüquqi sahədə əlaqələrin 
yüksək səviyyədə inkişaf etdiyini və 
səmərəli əməkdaşlığın həyata keçiril-
diyi bildirib.

 Görüş zamanı tərəflər insan 
hüquq və azadlıqlarının müdafiəsi ilə 
bağlı mühüm əhəmiyyət kəsb edən 
məsələləri müzakirə edərək, birgə 
əməkdaşlıq istiqamətləri barədə fikir 
mübadiləsi aparıblar.

XQ

Ermənistanla sərhəddə  
35 dirək quraşdırılıb

Azərbaycan Respublikası Baş 
nazirinin müavini Şahin Mustafaye-
vin Xidmətinin məlumatında deyilir:

Azərbaycan Respublikası ilə Er-
mənistan Respublikası arasındakı sər-
həddə koordinatların dəqiqləşdirilməsi 
işləri çərçivəsində aparılan geodeziya 
ölçmələri əsasında nəzərdə tutulan iş-
lərin yarısından çoxu 2024-cü il aprelin 
29-dək yerinə yetirilib, 35 sərhəd dirəyi 
quraşdırılıb. 

Hər iki dövlətin ekspert qruplarının 
işi davam edir.

Xarici işlər naziri Qətərdə
Aprelin 29-da Azərbaycan Respublikasının Xarici İşlər naziri Ceyhun 

Bayramov Qətər Dövlətinə işgüzar səfərə yola düşüb.

Xarici İşlər Nazirliyinin Mətbuat Xid-
məti İdarəsindən AZƏRTAC-a verilən 
məlumata görə, səfər çərçivəsində 
nazirin aprelin 30-da Doha şəhərində 
keçiriləcək Ərəb Dövlətləri Liqası – 

Mərkəzi Asiya – Azərbaycan Respub-
likası Əməkdaşlıq və İqtisadi Forumu-
nun 3-cü iclasında iştirakı və çıxışı, 
habelə tədbir çərçivəsində ikitərəfli gö-
rüşlərinin keçirilməsi nəzərdə tutulub.

Qeyd: Qərara edilmiş əlavələrin tam mətni ilə www.nk.gov.az və www.
xalqqazeti.az saytlarında tanış ola bilərsiniz.

Qazaxda mina partlayışı
Qazax rayonunda mina partlayışı baş verib, xəsarət alan var. Bu barədə Baş 
Prokurorluqdan bildirilib.

Qeyd edilib ki, aprelin 29-da Qazax rayonunun Quşçu Ayrım kəndinin əvvəllər 
Ermənistanla təmas xətti olmuş və minalardan təmizlənməmiş hissəsində mina 
partlaması nəticəsində Dövlət Sərhəd Xidmətinin hərbi qulluqçusu İsmayılov Vü-
sal İntiqam oğlunun ayağından xəsarət alması faktı ilə bağlı Şəmkir hərbi prokuror-
luğunda araşdırma aparılır.

